Poštovani,

Na temelju Zakona o porezu na dohodak  (Sl. Novine FBIH br.10/08) te Pravilnika o primjeni Zakona o porezu na dohodak (Sl.novine FBIH br. 67/08) uplaćene premije životnog osiguranja koji ima karakter štednje smatraju se izdacima koji umanjuju dohodak odnosno možete ih iskoristiti kao poresku olakšicu do iznosa od 2.520 KM na godišnjem nivou.
Ako uplaćene premije životnog osiguranja koje ima karakter štednje odlučite iskoristiti kao poreznu olakšicu, Merkur BH osiguranje d.d. Sarajevo će biti u zakonskoj obavezi da istodobno sa isplatom iznosa iz ugovora o osiguranju (isplata otkupne vrijednosti ili osigurane svote), obračunati, obustaviti i i uplatiti porez na dohodak  koji je iskorišten kao poreska olakšica.

Izvod iz stava Ministarstva finansija FBIH  br.: 05 -15 – 7461 - 6 /09 od 29.12.09. glasi :

Prema članu 22. stav 1. tačka 2) Zakona o porezu na dohodak (‘’Službene novine Federacije BiH’’, broj 10/08), dohotkom od ulaganja kapitala smatraju se oporezivi prihodi ostvareni od isplaćenog kapitala od dobrovoljnog životnog osiguranja koji je ušteđen od premija koje su bile predmetom odbitka.

Prema članu 33. st. 2. i  3. Zakona o porezu na dohodak odnosno članu 61. stav 1. tačka 7) Pravilnika o primjeni Zakona o porezu na dohodak, na oporezivi dohodak po osnovu osiguranja plaća se porez po odbitku po stopi od 10%  prilikom isplate osiguranih suma.

Osnovicu za oporezivanje čini dio isplaćene osigurane sume od ušteđenih premija, koji je osiguranik koristio u proteklom(im) poreznom(im) periodu(ima) kao lični odbitak u smislu člana 24. stav 7. Zakona o porezu na dohodak.

Pripisana dobit odnosno sredstva koja osiguravatelj na osnovu posebnih propisa isplati osiguraniku iznad iznosa uplaćenih premija, u smislu člana 6. stav 1. tačka 12. Zakona o porezu na dohodak, ima tretman prihoda po osnovu štednje i kao takva se ne smatraju oporezivim prihodom po osnovu osiguranja. 

Obračun poreza se vrši primjenom stope  10%, kao porez po odbitku.
Stav Poreske Uprave FBIH koji je prezentiran na seminarima računovođa u 2009 i 2010 godini međutim tvrdi drugačije :

Osnovicu za oporezivanje čini isplaćena osiguranA svota i na tu osnovicu se primjenjuje poreska stopa od 10 %.

Isti tretman ima i isplata otkupne vrijednosti osigurane svote tj. kod isplate otkupne vrijednosti ona će predstavljati osnovicu za obračun poreza i Merkur osiguranje je dužno da odobije iznos od 10 % i uplati ga poreskoj upravi na području kome pripada osigurana osoba.
Na ovaj način dovedeni smo u potpunu zbrku kod izdavanja potvrde za uplaćene premije životnih osiguranja u 2009 godini i smatramo da našim osiguranicima u ovom trenutku moramo savjetovati sljedeće:

Prvobitna Zakonska odredba bila da je uplata premija životnog osiguranja poreska olakšica (Zakon o porezu na dohodak .Sl.novine 10/08), a naknadna tumačenja pravilnika od strane Ministarstva finansija i Porezne uprave FBIH takva da je jasno samo to da se ne radi o poreskoj olakšici trajnog karaktera negoda se  radi samo o odgođenom plaćanju poreza, ali da ne postoji jasan stav na koju osnovu.

Stoga smatramo da je u ovom trenutku za naše osiguranike najbolje da ovu «olakšicu» ne koriste jer se na taj način oslobađaju obaveze prijave obrasca za poresku olašicu ili donošenja potvrde osiguravatelja, a Merkur osiguranje će svoje obaveze po osnovu ugovora o osiguranju ispoštovati u cjelosti i doznačiti puni iznos obaveza u trenutku traženja (otkupna vrijednost ili osigurana svota uvećana za dobit).
Žao nam je što je do ovoga došlo ne našom krivicom, jer smo bili veoma optimistični kada je zakonodavac kreirao određenu zakonsku mjeru kojom bi ponudio povlastice onima koji se samostalno brinu o svojoj zdravstvenoj, socijalnoj i finansijskoj budućnosti.

Nadamo se da nećete ovo uzeti za zlo nama koji smo samo željeli najbolje za Vas, naše osiguranike i da ćete i dalje ostati korisnik naših usluga, uživajući sva preostala prava i benefite koje smo Vam ponudili prilikom sklapanja ugovora o osiguranju Vašeg života.

Ukoliko ipak želite da dobijete potvrdu o Vašim uplatama, koju ćete koristiti kao poresku olakšicu, molimo Vas da nas pozovete na naš besplatni info telefon 0800 20 225 i dobit  ćete Vašu potvrdu u roku od nekoliko dana preporučenom poštom.

Srdačno Vaše 

Merkur osiguranje

